
АННОТАЦИЯ 
Цель исследования - изучить клинико-иммунологические аспекты хронического панкреатита, 

обосновать подход к иммунокоррекции в оптимизации реабилитации больных. Мы провели 
одноцентровое рандомизированное проспективное исследование для оценки роли 
противовоспалительных цитокинов в патогенезе острого панкреатита. Уровни IL-2R и IL-6 в 
сыворотке оценивали для прогнозирования исхода острого панкреатита. В качестве основной 
группы мы выбрали 17 из 28 пациентов, поступивших в клинику с января 2019 года по июнь 2019 
года в стационаре Ургенчского филиала Ташкентской медицинской академии Хорезмской области. 
Исследования показали, что препарат Эрбисол обладает выраженным иммуномодулирующим 
действием и воздействует на специфические Т-хелперы, Т-супрессоры, Т-киллеры и 
неспецифические Н-киллеры иммунной системы. Его действие в основном направлено на 
нормализацию иммунной системы. 

Ключевые слова: хронический панкреатит, алькогольный хронический панкреатит, 
билиарный хронический панкреатит, интерлейкин, иммунологик. 

CHANGES IN THE CYTOKINE PROFILE IN PATIENTS WITH CHRONIC 

PANCREATITIS IN THE HOSPITAL OF THE URGENCH BRANCH OF THE TASHKENT 
MEDICAL ACADEMY OF KHOREZM REGION 

ANNOTATION 
The aim of the study was to study the clinical immunological aspects of chronic pancreatitis, to justify 

the approach to immunocorrection in optimizing the rehabilitation of patients. 
We conducted a single-centered, randomized, prospective study to assess the role of anti-

inflammatory cytokines in the pathogenesis of acute pancreatitis. Serum IL-2R and IL-6 levels were 
evaluated in predicting the outcome of acute pancreatitis. We selected 17 of the 28 patients admitted to the 
clinic from January 2019 to June 2019 in the hospital of the Urgench branch of the Tashkent Medical 
Academy of Khorezm region as the main group. Studies have shown that the drug Erbisol has a strong 
immunomodulatory effect and it affects the immune system specific T-helper, T-suppressor, T-killer and 
nonspecific N-killer joint . Its effect is mainly aimed at normalizing the immune system. 

Key words: chronic pancreatitis, alcohol chronic pancreatitis, biliary chronic pancreatitis, 
interleykin, immunological. 

XORAZM VILOYATI TOSHKENT TIBBIYOTI AKADEMIYASI URGANCH FILIALI 

SHIFOXONASIDA SURUNKALI PANKREATITLI BEMORLARDA SITOKINLAR 
PROFILIDA O’ZGARISHLAR HOLATI 

ANNOTATSIYA 
Tadqiqotning maqsadi surunkali pankreatitning klinik immunologik aspektlarini o‘rganish, 

bemorlarni  reabilitatsiyasini optimallashtirishda immunokorreksiyaga yondashuvni asoslash. 
Biz o‘tkir pankreatit patogenezida yallig‘lanishga qarshi sitokinlarning rolini baholash uchun bitta 

markazli,  randomizatsiyalangan, istiqbolli tadqiqot o‘tkazdik. O‘tkir pankreatitning natijasini bashorat 
qilishda zardobdagi IL-2R va IL-6 darajalarining ahamiyati baholandi. Xorazm viloyati Toshkent tibbiyot 
akademiyasi Urganch filiali shifoxonasida 2019 yil yanvar oyidan 2019 yil iyun oyigacha klinikaga 
yotqizilgan 28 bemorning 17 tasini asosiy guruh sifatida tanladik. O‘tkazilgan tadqiqotlar Erbisol dori 
vositasi kuchli immunmodulirlovchi ta’sirga ega va u immun tizimining maxsus T-xelper, T-supressor, T-
killer va nospesifik N-killerlar bo‘g‘iniga ta’sir ko‘rsatadi degan xulosaga kelish imkonini beradi. Bunda 
uning ta’siri asosan immun holati ko‘rsatkichlarini me’yorlashtirishga qaratilgan. 

Kalit so’zlari: surunkali pankreatit, alkogol surunkali pankreatit, biliar surunkali pankreatit, 
interleykin, immunologik. 

 
Mavzuning dolzarbligi. Xorazm viloyati Toshkent tibbiyot akademiyasi Urganch filiali 

shifoxonasida SPni tashhislash uchun turli tadqiqot usullaridan foydalaniladi, biroq ularning aksariyati 
kasallikning erta bosqichida SP tashhisini qo‘yish imkonini bermaydi. SPning o‘tkirlashuvini 
tashhislashdagi xatoliklar shifoxonaga yotqizishgacha bo‘lgan bosqichda - 90% gacha va statsionarda - 
17%gacha uchrashi mumkin. Oxirgi o‘n yillik ovqat hazm qilish a’zolari, xususan oshqozon osti bezi 
kasalliklarida immun va sitokin holatning buzilishlarini o‘rganishga bag‘ishlangan tadqiqotlarning o‘sishi 
bilan xarakterlanadi. SPni davolashda qo‘llaniladigan dori vositalarining ko‘pligi amaliyot vrachlari oldiga 
har bir aniq bemor uchun ularning  eng samarali kombinatsiyasini tanlashdek murakkab vazifani qo‘yadi. 
Mazkur muammo doirasida SPni davolash samaradorligini ko‘tarish maqsadida amalga oshiriladigan 
kompleks immunokorreksiyaga asoslangan va o‘z vaqtidagi taktikalar muhim hisoblanadi. 

Tadqiqotning maqsadi surunkali pankreatitning klinik immunologik aspektlarini o‘rganish, 
bemorlarni  reabilitatsiyasini optimallashtirishda immunokorreksiyaga yondashuvni asoslash. 

Tadqiqot materiallari va usullari: Biz o‘tkir pankreatit patogenezida yallig‘lanishga qarshi 
sitokinlarning rolini baholash uchun bitta markazli,  randomizatsiyalangan, istiqbolli tadqiqot o‘tkazdik. 
O‘tkir pankreatitning natijasini bashorat qilishda zardobdagi IL-2R va IL-6 darajalarining ahamiyati 
baholandi. Xorazm viloyati Toshkent tibbiyot akademiyasi Urganch filiali shifoxonasida 2019 yil yanvar 
oyidan 2019 yil iyun oyigacha klinikaga yotqizilgan 28 bemorning 17 tasini asosiy guruh sifatida tanladik. 
O‘tkir osti pankreatitli 11 bemor nazorat guruhi sifatida tanlangan. Qon zardobida IL-2R, IL-6 
konsentratsiyasi qabul qilinganidan keyin 1, 3, 5-kunlarda aniqlandi. O‘tkazilgan tadqiqot natijalariga ko‘ra 
1-3-kunlarda IL-2R, IL -6 ning konsentratsiyasi og‘ir pankreatitli bemorlarda yengil pankreatitli 
bemorlarga qaraganda ancha yuqori edi. Eng yuqori ko‘rsatkich bemorlarda yengil darajali xuruj paytida 
bemorlarga nisbatan 1-3-kunlarda zardobdagi IL-2R konsentratsiyasi sezilarli darajada oshgan. IL-2R va 
IL-6 ning o‘rtacha tepalik qiymatiga birinchi kuni erishildi, 4,1 va 4,6 marta nazorat gurux ko‘rsatkichlariga 
mos ravishda oshdi. Yallig‘lanisholdi sitokinlar orasida IL-6 o‘tkir pankreatitning erta prognozi uchun eng 
sezgir markeri bo‘lib chiqdi. 

Pankreatitning o‘tkir kechishidagi singari SPda ham kasallikning og‘irlik darajasi va yallig‘lanisholdi 
sitokinlari darajasi va ularning residivlarni rivojlanishidagi ishtiroki orasida korrelyatsiya aniqlandi. Atsinar 
hujayralarning residivlanuvchi jarohati faollashgan T-limfotsitlar, makrofaglar tomonidan infiltratsiyani 
kuchaytiruvchi xususan TGF-β1ning sintezlanishi bilan bog‘liq.  

Bizning tekshiruvlarimizda aniqlangan IL-2R, IL-6 va sitolitik fermentlar miqdori o‘rtasidagi 
bog‘liqlik oshqozon osti bezining jarohatlanishida har ikkala mexanizmning ta’siri borligini ko‘rsatadi. IL-
2, IL-6 ning ishtirokida pankreatotsitlarga to‘g‘ridan-to‘g‘ri sitotoksik ta’sir ko‘rsatish xususiyatiga ega.  

Shunday qilib, biz SP bilan og‘rigan bemorlarda sitokinlar tizimi faollashadi deb hisoblaymiz. Uning 
disfunksiyasi IL-2R, IL-6 yallig‘lanisholdi sitokinlarini ishlab chiqarilishini oshishi bilan birga kechadi va 
ularning qon zardobidagi miqdori mazkur bemorlarda qayd etiladigan asosiy klinik-laboratoriya 
ko‘rsatkichlari bilan ishonchli aloqaga ega bo‘ladi. Olingan natijalar sitokin tizimi SP patogeneziga jalb 
etilganligidan dalolat beradi. 

Yallig‘lanish oldi sitokinlari miqdori sezilarli kamaydi va me’yorga yaqinlashdi: IL –2 (804,4±32,49 
dan 462,97±33,94 pg/ml gacha, P<0,001); IL – 6 (294,6±16,84 dan 201,2±10,64 pg/mlgacha,P<0,001); 
TGF-β1 (s 812,3±98,5 do 305,28 ±8,54 pg/ml, P<0,001).  

Ma’lumotlarimiz bo‘yicha an’anaviy davolash (birinchi guruh)ga nisbatan kompleks davolash 
(birinchi guruh)da quyidagi ko‘rsatkichlar ishonarli past bo‘ldi: IL-2 (birinchi guruhga qarshi 804,4±22,77 
pg/ml ikkinchi guruhda 462,97±33,94 pg/ml, P<0,001). 

Tadqiqot natijalari: O‘tkazilgan tadqiqotlar Erbisol dori vositasi kuchli immunmodulirlovchi 
ta’sirga ega va u immun tizimining maxsus T-xelper, T-supressor, T-killer va nospesifik N-killerlar 
bo‘g‘iniga ta’sir ko‘rsatadi degan xulosaga kelish imkonini beradi. Bunda uning ta’siri asosan immun holati 
ko‘rsatkichlarini me’yorlashtirishga qaratilgan. 

Birinchi guruh (an’anaviy davolash) bemorlarini davolash jarayonida qorindagi og‘riqlar va 
dispepsiya simptomlari davolashning 7-kunida bartaraf etildi. Ikkinchi guruh (kompleks davolash) 
bemorlarida og‘riq va dispepsiya sindromlari 5-kunda yo‘qoldi. Tana vaznining oshishi birinchi guruhda - 
15 (30%), ikkinchi guruhda - 12 (34,3%) holatda kuzatildi. Birinchi guruhda a’lo natija (og‘riq va dispeptik 
sindromlarning to‘liq bartaraf etilishi) - 26 (52%), yaxshi (og‘riqni qorinning yuqori qismida  palpatsiya 
vaqtida saqlanishi) - 11 (22%) va ijobiy (og‘riqlarni vaqti-vaqti bilan paydo bo‘lishi, dispeptik sindrom 
to‘liq bartaraf etilmaganligi) - 13 (26%) kishida qayd etildi. Ikkinchi guruhda natijalar quyidagicha 
taqsimlandi: a’lo - 21 (60%), yaxshi - 11 (31,4%) va ijobiy - 3 (8,6%). 

Muhokama: Qayd etish lozimki, SP bilan og‘rigan bemorlarni uzoq muddatli davolashda Erbisol 
dori vositasini qo‘llash hujayraviy immunitetning aksariyat xollarda interferonoterapiyada kuzatiladigan 
zaiflashuviga olib kelmadi. Shunday qilib, SP bilan og‘rigan bemorlarda reabilitatsiya bosqichida sitokin 
profili  subpopulyatsion tarkibini tahlil qilish uzoq muddatli davolash dinamikasida Erbisol dori 
vositasining ijobiy ta’sirini belgilash imkonini berdi. 

Xulosa.SP bilan og‘rigan bemorlarda yallig‘lanish oldi IL-2R, IL-6 sitokinlar ishlab chiqarilishi 
sezilarli oshganligi me’da osti bezida yallig‘lanish davomiyligini uzaytirishi kuzatildi, bu jarayon kasallikni 

reabilitatsion davrda bemorlarni to‘liq tiklanishiga to‘sqinlik qilishini  dinamikada nazoratga olish zarur. 
TGF-β1 fibroz rivojlantiruvchi sitokinlarning zardobdagi ko‘rsatkichlari me’da osti bezi atsinuslarining 
SPning asoratsiz kechishiga nisbatan asoratli kechishida sezilarli oshdi.  

SPda yuzaga keladigan immun o‘zgarishlarni me’yorlashtirish orqali me’da osti bezidagi 
yallig‘lanish jarayonining faolligini pasayishini ta’minlovchi immunmodulyatsiyalovchi ta’sirga ega – 
Erbisol dori vositalarini qo‘llashning maqsadga muvofiqligi asoslandi. 

